
M innisblað dóm sm álaráðuneytisins

vegna frumvarps til laga um breytingu á lögum um aðgerðir gegn peningaþvætti o.fl. 
(sýndarfé og stafræn veski), 565. mál.

Með tölvupósti dags. 8. júní 2018 var óskað eftir sjónarmiðum ráðuneytisins varðandi 
framkomna breytingatillögu minnihluta efnahags- og viðskiptanefndar. Tillagan lýtur 
annars vegar að skilgreiningum frumvarpsins og hins vegar gildistöku þess.

Breytingartillaga minnihluta efnahags- og viðskiptanefndar lýtur að mestu leyti að 
sömu þáttum og komu fram í umsögn Rafmyntaráðs frá 25. maí sl. Sjónarmið 
ráðuneytisins varðandi þá þætti koma fram í minnisblaði þess dags. 31. maí sl. og eru 
þau ítrekuð.

Ráðuneytið telur óheppilegt að víkja frá þeim skilgreiningum sem horft var til við gerð 
frumvarpsins. Gagnlegra er að í lögskýringagögnum sé nánari umfjöllun og skýringar 
um einkenni og sérstöðu þeirrar starfsemi sem fellur undir frumvarpið og telja upp í 
dæmaskyni hvaða starfsemi það er sem fellur utan frumvarpsins líkt og gert er í 
athugasemdum við 2. gr. frumvarpsins.

Eftirfarandi þarf að hafa í huga við afmörkun á gildissviði:
• Tilvísun í fé í skilgreiningu á sýndarfé leiðir til þess að þjónustusamningar, 

vottunarkerfi og önnur sambærileg stafræn auðkenni falla utan skilgrein- 
ingarinnar.

• Þjónustuveitendur sem bjóða upp á viðskipti milli sýndarfjár, rafeyris og 
gjaldmiðla falla undir gildissvið frumvarpsins. Vildarpunktar eða annars konar 
viðskiptavild sem almennt er hluti af tryggðarkerfi fyrirtækja falla utan 
gildissviðs frumvarpsins.

• Þjónustuveitendur sem bjóða upp á vörsluþjónustu á auðkennum sýndarfjár (e. 
private key), sem notuð eru til að halda utan um, geyma og flytja sýndarfé falla 
undir gildissvið frumvarpsins. Þjónustuveitendur sem bjóða upp á vörslu á 
annars konar auðkennum falla þar með utan gildissviðs frumvarpsins. Sama á 
við um aðila sem leggja fram hug- eða vélbúnað ef þeir bjóða ekki jafnframt 
upp á vörslur á auðkennum sýndarfjár.

Hvað varðar frestun á gildistöku þá vísar ráðuneytið til 2. hluta almennra athugasemda 
frumvarpsins þar sem fjallað er um tilefni og nauðsyn lagasetningar.

Ráðuneytið er reiðubúið að mæta á fund efnahags- og viðskiptanefndar og gera nánari 
grein fyrir efni minnisblaðsins sé þess óskað.


